भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न सं. 3571
03.04.2017 को उत्‍तर के लिए
औद्योगिक, ताप, विद्युत स्टेशन और अन्य क्षेत्रों से वायु प्रदूषण
3571. श्री अली अनवर अंसारी: 

क्या पर्यावरण, वन और जलवायु परिवर्तन मंत्री यह बताने की कृपा करेंगे कि:
(क) 
क्या सरकार औद्योगिक, ताप व विद्युत उत्पादन संयंत्रों तथा अन्य क्षेत्रों से वायु प्रदूषण की 
बढ़ती मात्रा को कम करने की किसी योजना पर काम कर रही है;

(ख) 
कितने ऊर्जा संयंत्रों ने अब तक मंत्रालय द्वारा पर्यावरण (संरक्षण) अधिनियम 1986 (1986 
का 29) के अंतर्गत ताप विद्युत संयंत्र के लिए 7 दिसम्बर, 2015 को अधिसूचित उत्सर्जन 
मानकों (जिसमें पीएम, 
एसओ 2 और एनओएक्स तथा पानी की खपत के लिए उत्सर्जन 
मानक शामिल थे) को लागू किया है; और
(ग) 
क्या सरकार दिसम्बर, 2015 में मंत्रालय द्वारा ताप विद्युत संयंत्रों से होने वाले उत्सर्जन के 
संबंध में जारी मानकों की अधिसूचना को कमजोर करने की योजना बना रही है?

उत्‍तर
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री अनिल माधव दवे)
(क)  सरकार ने समग्र रूप से औद्योगिक, ताप और विद्युत उत्‍पादन संयंत्रों और अन्‍य क्षेत्रों से प्रदूषण के स्‍तर में कमी लाने के लिए अनेक कदम उठाए हैं। सरकार ने 104 उद्योगों के विभिन्‍न क्षेत्रों के लिए 115 उत्‍सर्जन/बहि:स्राव मानकों के अलावा वायु, ध्‍वनि और जल विसर्जन हेतु 32 सामान्‍य मानकों को अधिसूचित किया है।
(ख) विविक्‍तकण (पीएम), SO2, NOx और जल की खपत के संबंध में दिनांक 07.12.2015 के सा.आ. 3305(ई) के द्वारा ताप विद्युत संयंत्रों के लिए संशोधित उत्‍सर्जन मानदंड अधिसूचित किए गए थे और ये 6 दिसंबर, 2017 से प्रभावी होंगे। अनुपालन स्‍तर का आकलन इन मानकों के प्रभावी हो जाने के पश्‍चात् किया जाएगा।
(ग) दिसंबर, 2015 में मंत्रालय द्वारा जारी ताप विद्युत संयंत्रों के लिए उत्‍सर्जन मानकों से संबंधित अधिसूचना को कमजोर करने के लिए कोई प्रस्‍ताव विचाराधीन नहीं है।   
*****
